
«Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында» Татарстан Республикасы Законының 2 статьясына үзгәреш кертү хакында»

Татарстан Республикасы закон проектына 

АҢЛАТМА

Закон проекты тарафыннан «Салым салуның гадиләштерелгән системасын кулланучы салым түләүчеләр өчен дифференциацияләнгән салым ставкаларын билгеләү турында» Татарстан Республикасы Законының 2 статьясына үзгәреш кертү һәм Татарстан Республикасында салым салуның гадиләштерелгән системасын кулланучы салым түләүчеләр өчен билгеләнгән дифференциацияләнгән салым ставкаларын 2018 елда да гамәлдә калдыру тәкъдим ителә. 
Россия Федерациясе Салым кодексы тарафыннан Россия Федерациясе субъектларына салым салуның гадиләштерелгән системасын кулланучы һәм салым салыну объекты буларак “чыгымнар зурлыгына киметелгән керемнәр”не сайлаган салым түләүчеләр өчен дифференциацияләнгән салым ставкаларын, салым түләүчеләрнең категориясеннән чыгып, 5 проценттан 15 процент чикләрендә билгеләү хокукы бирелгән.
Татарстан Республикасында республика икътисадының реаль секторының төп тармакларына ярдәм күрсәтү максатыннан әлеге салым буенча салым ставкасы эшчәнлекләрен эшкәртү производствосында, электр энергиясен, газ һәм суны җитештерү һәм бүлү, шулай ук төзелеш өлкәләрендә гамәлгә ашыручы оешмалар һәм индивидуаль эшкуарлар өчен 5 процент күләмендә билгеләнгән. Әлеге махсус салым режимыннан файдаланучы калган салым  түлүчеләр өчен салым ставкасы               15 проценттан 10 процентка киметелгән. 
Киметелгән салым ставкаларының гамәлдә булу вакытын озайту Татарстан Республикасында эшкуарлыкны алга таба үстерүгә, икътисадый үсеш темплары акрынаю шартларында салым түләүчеләр һәм эш урыннары санын саклап калуга юнәлдерелгән. 

